
Kailasashaile Ashtadiggopuravasi Nandikeshvaradiprokta Shiva Stuti

కైలాసశైలే   అష్టదిగ్గోపురవాసి   నన్దికేశ్వరాదిప్రోక్తా   శివస్తుతిః

నన్దికేశ్వర  ఉవాచ -

ఇన్దుఖణ్డలలితామలమౌలే   కున్దకాన్తిసదృశోత్తమదేహ  ।
ఇన్దిరారమణలోచనపూజ్య  మన్మనోగహనపఙ్కజవాస ॥ ౧.౧౪.౨౭॥
సుకేశః -
పఞ్చకోశగగనాతిగ శమ్భో వ్యోమకేశ గుణసారసహంస ।
కాశికాపురనివాస మహేశ పాహి శఙ్కర సుకేశమహేశ ॥ ౧.౧౪.౩౩॥
చణ్డికేశ్వరః  -
చణ్డీశ  ఖణ్డపరశో  శశిఖణ్డచూడ  బ్రహ్మాణ్డమౌలిగ   ధరాధరకార్ముకేశ ।
విధ్యుత్థముణ్డవరమాలక   కుణ్డలీశ  చోచ్చణ్డతాణ్డవ   మహేశ్వర శూలదణ్డ ॥ ౧.౧౪.౪౭॥
బాణ ఉవాచ -

బాణేశ శమ్భో హరిబాణపాణే త్వం పాహి గఙ్గాధర  చన్ద్రచూడ  ।
విశ్వేశ భర్గ మదనాన్తక కాలకాల మామద్య శఙ్కర విభో గణనాథపూజ్య ॥ ౧.౧౫.౪॥
భద్రాణి  మే సంవిధత్స్వాద్య శమ్భో దీక్షాదిదక్షాధ్వరధ్వంసకావ ।
మహేశాన పఞ్చాననేన్దుమకృష్టైకధామ   ప్రభో  సమ్ప్రసీద ప్రసీద  ప్రసీద  ॥ ౧.౧౫.౫॥
భృఙ్గీ ఉవాచ -

భృఙ్గీగీశ  మే మనసిజస్తవపాదపద్మభృఙ్గో భవత్వనుదినం సరసానుమోదః ।
ప్రాప్నోతు  భక్తిమఖిలాం తవ పాదపద్మే మాయా తు యాతు దురితిం చరితన్తవేశ ॥
౧.౧౫.౧౯॥
శ్రీశఙ్కరామయహరేశ్వర  విశ్వమూర్తే విశ్వాధికేశ కరసఙ్గికురఙ్గబాల   ।
మన్దారకున్దనవచమ్పకబిల్వమాలా   దివ్యోత్తమాఙ్గదశుభుజఙ్గ  సురేశ పాహి ॥
౧.౧౫.౨౦॥
రిటిరువాచ -

విశ్వేశ విశ్వ మదనాన్తక విశ్వమూర్తే గౌరీవరామరభుజఙ్గఫణాభిరామ  ।

గఙ్గాధరాన్తకరిపో  ప్రమథాధినాథ  పాహీశ మామకధియాద్య లలామసోమ ॥
౧.౧౫.౨౯॥
కాలాగ్నిరుద్ర ఉవాచ -

త్రియమ్బక  సదాశివ త్రిపురమారకాలాన్తక
త్రిశూలవరపాశసంయుతకరాద్రిబాణాసన   ।
(త్రియమ్బక  సదాశివ త్రిపురమార  కాలాన్ధకా -

ద్యపారసురశత్రుహన్హరిశరాద్రిబాణాసన    ।)
ప్రసాదజనితానన  ప్రకటచణ్డధామాగమ 
సుధాంశుకశిఖణ్డక  సురసనాథ మాం పాలయ ॥ ౧.౧౫.౪౧॥
వీరభద్ర ఉవాచ -

క్షయద్వీర దక్షాధ్వరధ్వంసకాశావసేశాన చాశావిహీనేతి తుష్టః  ।
త్వమేవాసి భద్రం  త్వమేవాస్య భద్రం  సతాఞ్చాసతామాశు మాం మోక్షయాద్య ॥
౧.౧౫.౫౧॥
॥ ఇతి శివరహస్యాన్తర్గతే  మాహేశ్వరాఖ్యే కైలాసశైలే 
అష్టదిశాగోపురవాసి  నన్దికేశ్వరాదిప్రోక్తా   శివస్తుతిః ॥
-॥ శ్రీశివరహస్యమ్  ।మాహేశ్వరాఖ్యః ప్రథమాంశః  । అధ్యాయః ౧౪-౧౫॥
- .. shrIshivarahasyam . mAheshvarAkhyaH prathamAMshaH . adhyAyaH 14-15..

Notes:

Skanda స్కన్ద ; being requested by Jaigīṣavya జైగీషవ్య , describes in detail about regions

of Mount Kailāsa కైలాస  ప్రాకార  amongst which is the abode of Maheśaమహేశ and

several Rudragaṇa-sరుద్రగణ . He describes the residences of (and the respective Śivaliṅga

శివలిఙ్గ worshipped by) Nandikeśaనన్దికేశ  (Nandikeśvaraliṅgaనన్దికేశ్వరలిఙ్గ  ), Caṇḍīśvara
చణ్డీశ్వర  (Caṇḍīśvaraliṅga చణ్డీశ్వరలిఙ్గ  ), Sukeśaసుకేశ (Sukeśvaraliṅgaసుకేశ్వరలిఙ్గ ),
Bāṇa బాణ (Bāṇeśvara బాణేశ్వర), Bhṛṅgī భృఙ్గీ (Bhṛṅgīśvara భృఙ్గీశ్వర ), Riṭī రిటీ
(Riṭīśa రిటీశ), Kālgnirudra కాల్గ్నిరుద్ర  (Kālarudreśvara కాలరుద్రేశ్వర ), Vīrabhadra

వీరభద్ర (Vīrabhadreśvara వీరభద్రేశ్వర ) among the eight directions respectively - starting

clockwise with East.

Selected verses from Adhyāya-s 14 and 15 are collated on this page.

Encoded and proofread by Ruma Dewan

